
	తే.	
కలితవర్ణాంతరుం డైనగాధిసూను

సహచరత నేమొకో నిజక్షత్త్రజాతి

కయిన పిప్పలదండ మూనియుఁ బలాశ

దండకరుఁ డయ్యె నపుడు మార్తాండకులుఁడు.



	 (2 ఆ. 90 ప.)







	మూ.శ్లో.	
రేఖారథాఙ్గ సరసీరుహశఙ్ఖచిహ్నే

క్షేమంకరే తవకరే జగతాం త్రయాణామ్

కాన్తారకన్దఖననం రచయేతి నూన

మాబద్ధవాన్ ప్రతిసరం భగవా న్వసిష్ఠః.



	 (అయోధ్యా)







	తె. చ.	
ధరజలజాదిచిహ్నములు దావుకొనంగ జగత్త్రయీశివం

కర మగునీకరంబునకుఁ గంకణ మార్తినిదానకాననాం

తరతరుమూలకందఖననం బొనరింపు మటంచుఁ గట్టెనో

గురుఁ డగుశక్తితండ్రి రఘుకుంజర నిన్నఁటియుత్సవోన్నతిన్.



	 







	మూ. శ్లో.	
మహాసమరసూచకః ప్రతిదినం మనోజన్మనో

మయూరగళకాహళీకలకల స్సముజ్జృమ్భతే

పయోదమలినేదినే పరుషవిప్రయోగవ్యథాం

నరేషు వనితాసువా దధతి హస్త కే కా ఇతి.



	 (కిష్కింధా)







	తె. పృథ్వి.	
చెలంగె నలుదిక్కుల శిఖిశిఖావళీకంఠకా

హలీధ్వని 'వియోగితామపి నరేషు నారీషువా

జలాకులఘనే దినే సపది యాన్తి కేకా ' యితి

చ్ఛలారభటితో మనోజరణవేగసంసూచియై.



	 



ఇట 'వియోగితా......... కేకా' యను దానిని దెలిఁగించిన రసభంగము గొన దాని నట్లే యనుకరించి వ్రాసినాడు.

ఇతని కవిత్వమందు దోషములును గొన్ని గలవు. కొన్ని పూర్వాంధ్రకవుల యనుకరణములును గలవు. ఒక్కొక్కచోటఁ దెనుఁగు మూలమునకంటె నొకటి రెండువన్నెలు తక్కువగా నుండుటయుఁ గలదు. స్థాలీపులాకన్యాయమున నొక్కయుదాహరణము.


	మూ.శ్లో.	
వాచం నిశమ్య భగవా నథ నారదస్య

ప్రాచేతసః ప్రవచసాం ప్రథమః కవీనామ్

మాధ్యందినాయ నియమాయ మహర్షిసేవ్యాం

పుణ్యా మవాప తమసాం తమసాం నిహన్త్రీమ్.

		 ఈ పేజీలో చివరి మార్పు 23 డిసెంబరు 2022న 08:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

